
VENDIM
Nr. 377, daté 22/10/2015

“Pér domosdoshmériné e marrjes sé vlerésimit paraprak té Autoritetit t¢ Konkurrencés
né rastet e dhénies sé té drejtave ekskluzive ose té vecanta népérmjet kontratave
koncensionare”

Komisioni i Konkurrencés, me pjesémarrjen e:

= Lindita  MILO (LATI) Kryetar

= Servete GRUDA Zv/Kryetar
= Kogo BROKA Anétar

= |va ZAIMI Anétar

= Eduard YPI Anétar

Né mbledhjen e tij té datés 22.10.2015, shqyrtoi ¢éshtjen me:

Objekt: Shqgyrtimi procedures se miratimit té kontratés sé koncesionit té formés
“BOT” (ndértim, shfrytézim dhe transferim) té portit té llojit MBM né
Porto Romano, Durrés, té lidhur ndérmjet Ministrisé sé Transportit dhe
Infrastrukturés dhe shoqérisé koncesionare “Porti MBM (Multy Buoy
Mooring)”

Baza ligjore: Ligji nr.9121, daté 28.07.2003 “Pér mbrojtjen e konkurrencés” (i
ndryshuar), neni 24, shkronja f), neni 69 dhe neni 70, pika 2.

Komisioni i Konkurrencés pas vlerésimit té Ligjit nr. 104/2015 “Pér miratimin e kontratés
sé koncesionit té formés “BOT” (ndértim, shfrytézim dhe transferim) té njé porti té llojit
MBM né Porto Romano, Durrés, ndérmjet Ministrisé sé Transportit dhe Infrastrukturés dhe
shogérisé koncesionare “Porti MBM (Multy Buoy Mooring)” nga Sekretariati i Autoritetit té
Konkurrencés,

VEREN SE:

1. Sipas nenin 2, pika 1 germa c té Ligjit nr. 9121, daté 28.07.2003, “Pér mbrojtjen e
konkurrencés” (i ndryshuar) (kétu e né vijim-“Ligji”), ky ligj zbatohet ““pér
ndérmarrjet publike dhe ndérmarrjet gé ju jané dhéné nga shteti té drejta ekskluzive
ose té veganta”.

2. Né nenin 69 pika 1 té Ligjit parashikohet: ““detyrimi pér organet gendrore dhe
vendore qé té kérkojné vlerésimin e Autoritetit té Konkurrencés pér ¢do projekt-
akt gé ka té béjé ndér té tjera me (b) vendosjen e té drejtave ekskluzive ose té drejtave
té vecanta, né zona té caktuara, pér ndérmarrje ose pér produkte té caktuara™.



3. Komisioni i Ekonomise dhe i Financave, né rezulatat e vlerésimit té veprimtarisé sé

Autoritetit t¢ Konkurrencés, né ményré té vazhdueshme ka kérkuar zbatimin e
detyrimit ligjor nga ana e institucioneve publike pér marrjen e vlerésimit té Autoritetit
té Konkurrencés si njé instrument i domosdoshém pér rritjen e eficiences se
perdorimit té pasurisé publike. Mé konkretisht Rezoluta pér veprimtariné e Autoritetit
té Konkurrencés pér vitin 2014, ciléson: “Kuvendi i kérkon organeve ekzekutive té té
gjitha niveleve té bashképunojné me Autoritetin e Konkurrencés: -Duke zbatuar
detyrimin pér té kérkuar paraprakisht vlerésimin ligjor té Autoritetit té Konkurrencés
né dhénien e miratimin e akteve gé kané si objekt ose pasojé dhénien e té drejtave
ekskluzive ose kufizimeve sasiore né tregje ose sektoré té ndryshém té ekonomisé.”

Progedura pér dhénien e kongensionit té formés “BOT” (ndértim,shfrytézim dhe

transferim) né pronési té shtetit (Built-Operate-Transfer/ BOT) té njé Porti té llojit

MBM (Multi Buoy Mooring), né Porto-Romano, Durrés, éshté né shkelje té nenit 2,
pika 1 (germa c) dhe atij 69, pika 1(germa b) té Ligjit, pasi nuk éshté zbatuar detyrimi
ligjor nga Ministria e Transportit dhe Késhilli i Ministrave pér té dérguar dhe marré
vlerésimin e Autoritetit Konkurencés mbi kété projekt-akt gé vendos té drejta
ekskluzive dhe/ose té vecanta, né njé zoné té caktuar, pér ndérmarrjen té cilés i éshté
dhéné ky kongension.

PER KETO ARSYE
Komisioni i Konkurrencés, bazuar né nenin 24, germa (f), nenin 69, pika 1, nenin 70,
pika 2, té Ligjit nr. 9121, daté 28.07.2003 “Pér mbrojtjen e konkurrencés”, (i
ndryshuar),

VENDOSI:

1. T’i kérkojé Késhillit t¢ Ministrave dhe Agjencisé sé Trajtimit té Kongensioneve gé:

- Té zbatojé nenin 2 pika 1 gérma c dhe nenin 69 té Ligjit nr. 9121 “Pér mbrojtjen e
konkurrencés”(i ndryshuar), duke kérkuar vlerésimin ligjor té Autoritetit té
Konkurrencés pér ¢do projekt akt normativ gé potencialisht mund té sjellé
kufizime té konkurrencés né tregjet pérkatése.

Ky vendim hyn né fugi menjéherg.

Servete GRUDA Koco BROKA lva ZAJMI Eduard YPI

ZvIKryetar Anétar Anétar Anétar

